
¡Kimtukun ta ayiwüngey!

Pu püchikeche azkintuyem ñi wallontu rume afmatukeygün, fill antü ta 
kimtukukeygün, kiñe tela de araña, rünrünüyem ti camión, 
chumgechiawülkey ñi külen ta txewa, chumgechi ta rupakey ta txomü, 
etc.
Kom tüfachi zugu mew, pu püchikeche rume küpa kimkeygün fillke zugu, 
fey mew ruka mew, müley ñi eluñmageael fill antü. 

Pu püchikeche ta azkintukeygün, afmatukeygün, ka ramtukeygün ñi küme 
günezuamael: ¿Chemgey? ¿Chempigey? ¿Chemu pünegekey? 
¿Chumgechi rupakey?

Kiñeke mew ta pu püchikeche ramtukeygün, fey kiñeke mew ta pu reñma 
kimkelay chem ñi wiñolzuguael ¡Chem zuguno tati, reñmagen mew ta 
kom zugu kimkelay! Pu reñma ka müley ñi günezuamael pu püchikeche 
egün ñi kimael fillke zugu.

Kellugeael ta pu püchikeche ñi afmatuael ka ñi zoy küme kimael, fey zoy 
kimkey ñi wallontu, guyilaymi tami rumel feypinieafiel, küme femimi, ka 
fey kelluafimi ñi günezuamael.

¿Kimkeymi kay, kom feytichi ramtukefiel tami pu püchikeche 
kelluntukukey ñi zoy kimael?

Fey mew, rume wenuntufali, ñi ramtugeal ta pu püchikeche, fey zoy 
kimrakizuamay, zoy kim zuguay, kim günezuamay, kim zewmayay ñi piel, 
femechi kizu pepiluway.

“Müley tami küme az ramtuael, küpa küme wiñolzugugelmi”
Vanessa Redgrave

Ñi kimtukuael fillke zugu, ramtun mew, müley ñi kellugeael ñi kizu 
wiñoltuael ta zugu, kintuael ta zugu, ñi kizu rakizuamael ka günezuamael 
egün.
Müley ñi elufemgenoael ta zugu, fey kaley ta kiñeke ramtun ¿Ayikefimi ta 
dinosaurio? Ñi ramtuael ¿Chumgechi txokikefimi ti wallontu chew ñi 
mülekemüm dinosaurio?

¡Müley tami ramtuael ñi zoy kimael!
 

 

Kelluntukuael ta reñma fillke zugu mew

Kellukenu tañi  
reñma ñi zoy kimael

Ñi ramtuael

Mi Familia



Müley tami küme kimnieael, ta püchikeche, rumel küme wiñolzugulay, 
müley tami küme allkütuñmayafiel ñi  kimeltuael ka kelluafiel ñi kintuam ti 
küme wiñolzugun, kintuam kiñe chilka mew kam kiñe reñma mew.

Zoy kimle ñi wallontu chi püchi zomo kam püchi wentxu, ka zoy niele ñi 
zugun mew fillke nemhül, fey zoy küme wiñolzuguay.

Fey mew, feypimekeyiñ, tamün allkütuafiel tamün püchikeche, tamün  
günezuamafiel, chem ñi zoy ayiken ka müley tamün wiñolzuguael.

Elaborado por Dirección de Educación.

Kom feytichi zugu txipayel fill antün, pu 
püchikeche ta kimtukukey ka ramtukey.

Kom antü mew txipakey fillke zugu ruka mew, fey 
txipakey ta ramtun, ka wiñolzugun, fey amulekey 
txemküleyem ta pu püchikeche.

Müley fillke ramtun, kiñeke ta kellukey chumgechi ñi zoy 
kim rakizuamael, kakelu ta kellukey ñi günexuamael 
chumgechi ta kimtukumeken ta zugu. Kom tüfachi zugu 
mew, pu txemche müley ñi wiñolzuguael ta pu 
püchikeche, ñi kelluafiel chumgechi ñi rakizuamael ka 
entuguael ñi rakizuam.

    

Kiñe antü mawmawkgele
• Camila, ¿Chumgelu chi mawmawgey?
• Rafa ¿Chumafuymi tami güfonoael mawle?

Azkintule kiñe zugu TV. Mew.
• ¿Chumafuy chi txipachi ti püchi wentxu püchizomogele?
•  Paty ¿Ka chumgechi wechuafuy feytichi zugu txipalu Tv mew?

Zew kewale ñi peñi kam ñi lamgen egü.
• María, ¿Chumgelu femegechi rakizuamimi, aukantulayay ñi lamgen inche egu 
pimekeymi?
• ¿Chumgechi chi küme wechurpuafuy tüfachi welulkan zugu?

Zew kellule ñi zewman kiñe ensalada.
• Miguel, ¿chumgechi zewmagekey ta ensalada?
• ¿Chumi ti lechuga tukulelfilu inchiw chazi limón egu?

Pu püchikeche kimtukuyem kiñe zugu kam kiñe küzaw: wirruael 
ti kurram, bicicleta mew miawael, longkontukuael kiñe poesía.
• ¿Tamara… tüfachi zugu kimtukulu eymi chemu kelluaymu?
• ¿Chuchi zugu kimtukulu eymi tukulpayaymi?

Kiñeke ramtun kelluntukualu ñi rakizuamael.  


